
Mieʹlddõs Meäʹcchalltõõzz tuʹmmstõʹǩǩe 

 

LÄITTAMPÕʹMMAI 

(Lääʹǩǩ Meäʹcchalltõõzzâst 21.2 § ja 18.2. §) 

 

Tän tuʹmmstõʹǩǩe obbžurr vuäitt ooccâd tõõzz muttâz lääiteeʹl vaaldšemvuõiggsa ǩeerjlain 

läittmõõžžin. 

 

Läittamǩeeʹrjelm siiskõs da vuâllaǩeeʹrjtummuš 

 

Läittamǩeeʹrjlmest, kååʹtt čuäʹjtet vaaldšemvuõiggsa, âlgg iʹlmmted puõʹtti aaʹššid: 

• läittai nõmm da dommkåʹdd 

• tuʹmmstõk, koozz ooccât muttâz 

• mâin paaiʹǩin tuʹmmstõʹǩǩe ooccât muttâz da mâiʹd muttsid tõõzz õõlǥtet 

tuejjummšen di vuâđ, koin muttâz õõlǥtet 

• pååʹštaddrõs da teʹlfon-nââmar, koid aaʹššid kuõskki iʹlmmtõõzz läittja vueiʹtet 

tuåimted. 

 

Jõs läittai särnnamvääʹld âânn suu lääǥǥlaž eeʹttǩeei leʹbe suu äʹššooumaž leʹbe jõs 

läittmõõžž raajjjen lij ǩii-ne jeeʹres ooumaž, läittamǩeeʹrjlmest âlgg iʹlmmted še tän nõmm 

da dommkåʹdd. 

 

Läittai, lääǥǥlaž eeʹttǩeei leʹbe äʹššoummust âlgg vuâllaǩeeʹrjted läittamǩeeʹrjelm. 

 

Läittamǩeeʹrjelm mieʹlddõõzz 

 

Läittamǩeʹrjlma âlgg õhtteed: 

 

• tuʹmmstõk, koozz ooccât muttâz lääiteeʹl, alggveärliʹžžen leʹbe kopion 

• tuõđštõs tõʹst, koon peiʹvven tuʹmmstõk lij uvddum teâttân, leʹbe jeeʹres čiõlǥtõs 

läittamääiʹj älggmõõžž ääiʹjpooddâst 

• äʹššǩeeʹrj, koid läittai nuäjjaad õõlǥtõõzzâs tuärjjõssân, jõs tõk jie leäkku juʹn ääiʹjab 

tooimtum veʹrǧǧnekka 

• äʹššoummu väʹlddǩeʹrjj, jõs ij äʹššooumžen tuåim äʹššvuejjai leʹbe takai 

vuõiggâdvuõttvieʹǩǩteeja. 

 

Läittamäiʹǧǧ 

 

Läittmõš âlgg tuejjeed 30 peeiʹv määʹttest tuʹmmstõõǥǥ teâttânvuäǯǯmõõžžâst. 

Läittamääiʹj laʹsǩǩeen teâttânvuäǯǯampeeiʹv jeät vääʹld lokku. 

 

Teâttânvuäǯǯampeiʹvv laʹsǩǩeet puõʹttinalla: 

• jõs tuʹmmstõk lij luõvtum ääʹššvuäʹmsteeja, ääʹššvuäʹmsteei äʹššooumže leʹbe 

päkldõʹsse, teâttânvuäǯǯampeiʹvv puätt õlmmsa tuʹmmstõõǥǥâst åårrai ååʹraalest 

• jõs tuʹmmstõk lij vuõlttuum pååʹštin vuäǯǯamtuõđštõõzz vuâstta, 

teâttânvuäǯǯampeiʹvv puätt õlmmsa vuäǯǯamtuõđštõõzzâst 

• jõs tuʹmmstõk lij pååʹštʼtum takai ǩeʹrjjen, tõn ǩiõččât pueʹttem teâttân čiiččad 

peiʹvven pååʹštʼtempeeiʹvest, jõs ij jeeʹres iʹlmmen 

• jõs tuʹmmstõk lij tooimtum teâttân jeeʹresnalla ǩeäzz-ne jeeʹres ooumže ǥu 

tuʹmmstõõǥǥ vuäǯǯja (sâjjsažteâttânouddmõš), ǩiõččât tuʹmmstõõǥǥ vuäǯǯai 

vuäǯǯam tuʹmmstõõǥǥ teâttân kuälmad peiʹvven teâttânouddmõõžž- leʹbe 

vuäǯǯamtuõđštõõzz čuäʹjtem peeiʹvest 

• jõs tuʹmmstõk leʹbe kuultõs tõn vuäinnmõõžž âânnmõõžžâst lij õlmstõttum veerǥlaž 

lõõstâst leʹbe õõlmâs kuultõõzzin iʹlmmtemtaaulâst, ǩiõččât teâttânvuäǯǯmõõžž 

šõddâm čiiččad peiʹvven tõn peeiʹvest, kuäʹss kuultõs veerǥlaž lõõstâst lij õlmstõttum 

leʹbe kuultõs pijjum iʹlmmtemtauʹlle. 

 

Läittamǩeeʹrjelm tooimtummuš 

 

Läittamǩeeʹrjelm vuäitt tooimted vaaldšemvuõiggsa persoonlânji, pååʹštest mahssum 

pååʹštvuõlttõssân, fakssân, neʹttpååʹštin leʹbe äʹššoummu leʹbe päkldõõzz ââʹneeʹl. 

Läittmõõžž vuäitt tuejjeed še vaaldšem- da spesiaalšuudišttâm äʹššeemkääzzkõõzzâst 

addrõõzzâst https://asiointi.oikeus.fi/hallintotuomioistuimet/#/ 

 

Pååʹštʼtummuš šâdd vuõltteei vasttõõzzin. Läittmõõžž âlgg pueʹtted veʹrǧǧnekka 

veʹrǧǧpoodd ouddâl 30 peeiʹv läittamääiʹj puuttmõõžž, što läittmõš vueiʹtet tuʹtǩǩeed. Jõs 

läittamääiʹj mââimõs peiʹvv lij pâʹsspeiʹvv, sueʹvet, jiiʹjjesvuõttpeiʹvv, 

valpurpeiʹvv,jooulkäänan leʹbe evvanpeiʹvvkäänan, läittamäiʹǧǧ juätkkai kuuitâǥ võl puõʹtti 

arggpeeiʹv veʹrǧǧääiʹj puuttmõʹšše. 

 

Vuõiǥâs-stroiʹttel Interneʹtt-seeidain liâ tääʹrǩab vuäppõõzz äʹššǩiiʹrji tuåimmtummšest 

liâđǥlânji: 

https://oikeus.fi/fi/index/oikeuslaitos/asiakirjojentoimittaminen_1.html 

 

Vuõiggâdvuõttjååʹttem-mähss 

 

Muʹttemooccâmääʹšš aalǥtummuž piijjʼjest peʹrrjet vuõiggâdvuõttjååʹttem-määus tõn 

mieʹldd ǥu suudišttâm-mähsslääʹjjest (1455/2015) šiõtteet. 

 

Vaaldšemvuõiggâz õhttvuõđteâđ 

  

Pohjois-Suomen hallinto-oikeus 

Addrõs: Torikatu 34-40, 90100 Oulu 

(PL 189, 90101 Oulu) 

Fakss: 029 56 42841 

Neʹttpååʹšt: pohjois-suomi.hao@oikeus.fi 

